Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin María Isabel García Malo andreak egindako galderaren erantzuna, Foru Diputazioak emana, 2021-2024 aldirako Enplegua Aktibatzeko Espainiako Estrategia berria egiteko lantaldeak eratzeko proposamenari buruzkoa. Galdera 2020ko azaroaren 6ko 120. Nafarroako Parlamentuko Aldizkari Ofizialean argitaratu zen.
Iruñean, 2020ko abenduaren 2an
Lehendakaria: Unai Hualde Iglesias
ERANTZUNA
Navarra Suma talde parlamentarioari atxikitako foru parlamentari Maribel García Malo andreak galdera egin du (10-20/PES -00280), Enplegu eta Lan Aferen Sektoreko Konferentzian aurkeztutako Enplegua Aktibatzeko Estrategia berriari buruz. Hona Nafarroako Gobernuko Eskubide Sozialetako kontseilariaren erantzuna:
Nafarroako Gobernuak positiboki baloratzen du Enplegu eta Lan Aferen Sektoreko Konferentzian aurkeztutako proposamena, gaiaren araberako lantalde espezifikoak osatzekoa, Enplegua Aktibatzeko Espainiako Estrategia berriaren diseinuan lan eginen dutenak. Proposamenak autonomia erkidegoek eta gizarte-solaskideek parte hartzeko lan-metodologia aurreikusten du. Proposamena sei lantalde eratzea da; horietako bat desgaitasunaren eremurako talde espezifikoa izanen da. Horretarako, autonomia-erkidegoek ordezkariak izendatzea eskatu da, gehienez ere bost taldeetako bitan parte har dezaten, parte-hartzaileen kopurua orekatzeko. Desgaitasuna duten pertsonen aldeko enplegu-politika aktiboei buruzko talde espezifikoan autonomia-erkidego guztiek eta gizarte-solaskide guztiek parte hartzea aurreikusi da.
Hori guztia jakinarazten dizut Nafarroako Parlamentuko Erregelamenduaren 194. artikulua betez.
Iruñean, 2020ko abenduaren 1ean
Eskubide Sozialetako kontseilaria: María Carmen Maeztu Villafranca
